
 

1/2 

NAMMINERSORNERULLUTIK OQARTUSSAT   GRØNLANDS HJEMMESTYRE  

Ilaqutariinnermut Inatsisinillu atortitsinermut Naalakkersuisoq 

Landsstyremedlem for Familie og Justitsvæsen 

Inatsisartunut ilaasortaq Esmar Bergstrøm 
Demokraatit 

 

Pineqartoq:  Inuiaqatigiinni utoqqartatta atugarisaannik nassuiaaqqissaa-
risussatut suleqatigiissitaliap pilersinneqarnissaa pillugu Naalakkersuis-
unut allakkatigut apeqqut 

Inuiaqatigiinni utoqqartatta atugarisaannik nassuiaaqqissaarisussatut suleqatigiissi-

taliap pilersinneqarnissaa pillugu Inatsisartut suleriaasianni paragraf 36, imm. 1 

naapertorlugu Naalakkersuisunut apeqqutitit matumuuna akissuteqarfigineqarput.  

 

1) Suleqatigiissitaliap taassuma qaqugu pilersinneqarnissaa Naalakkersuis-

unit isumaliutaava? 

 

Naalakkersuisut suleqatigiissitaliaq pilersilersaarpaat 2006-imi aprilip naaler-

nerani.  

 

2) Suleqatigiissitap qassinik inuttaqarnissaa Naalakkersuisunit ilimagineqarpa 

 

Suleqatigiissitap inuttarissavai Ilaqutariinnermut Pisortaqarfimmeersut, Akiler-

aartarnermut Pisortaqarfimmeersut, Aningaasaqarnermut Pisortaqarfimmeer-

sut aammalu Suliffeqarnermut Pisortaqarfimmeersut. 

Allaatseqartitsineq Ilaqutariinnermut Pisortaqarfimmit isumagineqassaaq.  

 

3) Inuttaliussat katillutik qanoq piginnaasaqartigissappat?  

 

Ajornartorsiutit susassaqartunit tamanit qulaajarneqarnissaat pingaarluinnar-

poq. Naalakkersuisut isumaqarput tamanna pitsaanerpaamik angune-

qarsinnaasoq pisortaqarfiit arlallit peqataaffigisaannik suleqatigiiliornikkut. 

 

4) Naalakkersuisut nassuiaateqaqquneqarput  suleqatigiissitaq suliassiissut 

sorleq aallaavigalugu sulissanersoq? 

 

Suleqatigiissitap suliassarissavaa pensionisiallit 2006-imi aningaasatigut atugar-

isaasa 1991-mut sanilliullugit qulaajarnissaat, pisisinnaassuseqarnermut, in-

eqarnermut tapiissutinut, akileraartarnermi malittarisassat allanngornerinut 

inatsisitigullu malittarisassanut allanut tunngatillugu. 

Pisortanit pensionisiat pillugit aaqqissuussinnerup atuuttup allannguutissaanik 

pingasunik sisamanilluunniit suleqatigiissitaq saqqummiussaqassaaq.  

5) Ataatsimiititaliap naammassisai qanoq kinguneqassappat?  

 

Suleqatigiissitap naammassisai Naalakkersuisut pensionisiat pitsanngorsarnis-

saat pillugu suleriaqqinnissaannut tunngaviussapput. 

Naalakkersuisut anguniagaraat EM 2006-mi pensionisiallit aningaasatigut 

atugarisaat pillugu nassuiaammik saqqummiussinissaq.  

Suleqatigiissitap suliaa tunngaviliissaartaaq Naalakkersuisut pisortanit pen-

sionisiat pillugit peqqussummut nutaamut siunnersuummik saqqummiussinis-

saannut, pisariaqarpat utoqqalinermi pensionisiat siusinaartumillu pensionisiat 

tamaasa immikkoortillugit. Naalakkersuisut anguniarpaat tamanna EM 2007-mi 

pisinnaassasoq.  

 

6) Ataatsimiititaliap suliai qanoq sivisutigisumik ingerlassappat. 

 

Suleqatigiissitap nassuiaammut missingersuut Ilaqutariinnermut Inatsisinillu 

atortitsinermut naalakkersuisumut maani ataatigut atsiortumut tunniutissavaat 

2006-mi majip naalernerani. Aamma suleqatigiissitap pensionisiat pillugit 

inatsisissamut nutaamut siunnersuut tunniutissavaa kingusinnerpaamik majimi 

2007-mi. 

 

 

 

 

Ikinngutinnersumik inuulluaqqusillunga 

